ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՓԵՏՐՎԱՐԻ 28-Ի N 201-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	Սննդամթերքի անվտանգության տեսչական մարմին
	23.02.2023թ.

	
	/06.1/2/2553-2023

	        Հայտնում ենք, որ «Հայաստանի Հանրապետության կառավարության 2019 թվականի փետրվարի 28-ի N 201-Լ որոշման մեջ լրացումներ կատարելու մասին» և «Սպանդանոցների կողմից գյուղատնտեսական կենդանիների մթերումների (գնումների) նպատակով տրամադրվող վարկերի շրջանակներում բյուջետային երաշխիքների տրամադրման կարգը հաստատելու մասին» Հայաստանի Հանրապետության կառավարության որոշման նախագծերի վերաբերյալ առաջարկություններ չկան:
	Ընդունվել է


	[bookmark: _Hlk123287180]ՀՀ տարածքային կառավարման և ենթակառուցվածքների նախարարություն
	01.03.2023թ.

	
	ԳՍ/15.3/5912-2023

	«Հայաստանի Հանրապետության կառավարության 2019 թվականի փետրվարի 28-ի N 201-Լ որոշման մեջ փոփոխություն և լրացումներ կատարելու մասին»  ՀՀ կառավարության որոշման նախագծի (այսուհետ՝ Նախագիծ) մասին հայտնում ենք հետևյալը.
        1) Նախագծի 1-ին կետի 6-րդ ենթակետում անհրաժեշտ է հստակեցնել Հայաստանի Հանրապետության էկոնոմիկայի նախարարի և Հայաստանի Հանրապետության ֆինանսների նախարարի կողմից համատեղ մշակվելիք և մեկամսյա ժամկետում ներկայացվելիք վարկերի համար բյուջետային երաշխիքի տրամադրման կարգը որտեղ պետք է ներկայացվի և ով պետք է հաստատի:
       
	Մասամբ է ընդունվել
Նախագծի 1-ին կետի 2-րդ ենթակետը խմբագրվել է, իսկ 3-րդ ենթակետը հանվել է։

	2) Նախագծից անհրաժեշտ է հանել 2-րդ կետը, քանի որ «Նորմատիվ իրավական ակտերի մասին» օրենքի 23-րդ հոդվածի 7-րդ մասի համաձայն՝ Ներքին իրավական ակտն ուժի մեջ է մտնում հրապարակմանը հաջորդող օրվանից, եթե դրանով ավելի ուշ ժամկետ սահմանված չէ, կամ համապատասխան անձանց պատշաճ կարգով իրազեկելու օրվան հաջորդող օրվանից: Ներքին իրավական ակտը հրապարակվում է ընդունող մարմնի պաշտոնական ինտերնետային կայքէջում առանձին բաժնում տեղադրելու միջոցով, իսկ եթե ընդունող մարմինը չունի պաշտոնական ինտերնետային կայքէջ, ապա այն անձանց համար տեսանելի և հասանելի վայրում տեղադրելով, որոնց ուղղված է այդ ակտը: Ընդունող մարմինը պարտավոր է նշել ակտի հրապարակման օրը: Ընդունող մարմինը պարտավոր է հրապարակել նաև ակտում փոփոխություններ և լրացումներ կատարելուց հետո ակտի ինկորպորացված տարբերակը:
	Ընդունվել է

	[bookmark: _Hlk123288294]ՀՀ արդարադատության նախարարություն
	06.03.2023թ.

	
	/27.2/11015-2023

	 «Հայաստանի Հանրապետության կառավարության 2019 թվականի փետրվարի 28-ի N 201-Լ որոշման մեջ փոփոխություն և լրացումներ կատարելու մասին» Հայատանի Հանրապետության կառավարության որոշման նախագծի 1-ին կետի 3-րդ ենթակետով լրացվող 6-րդ կետում անհրաժեշտ է հստակեցնել, թե որ պահից սկսած պետք է հաշվարկվի նշված մեկամսյա ժամկետը, հակառակ պարագայում ինկորպորացվելուց հետո ստացվելու է, որ մեկամսյա ժամկետը պետք է հաշվարկվեր Հայաստանի Հանրապետության կառավարության 2019 թվականի փետրվարի 28-ի N 201-Լ որոշման ուժի մեջ մտնելուց հետո՝ այսինքն 2019 թվականի մարտի 17-ից:
	Ընդունվել է 

	ՀՀ ֆինանսների նախարարություն
	14.03.2023թ.

	
	   01/11-4/4317-2023

	       «Հայաստանի Հանրապետության կառավարության 2019 թվականի փետրվարի 28-ի N 201-Լ որոշման մեջ փոփոխություն և լրացումներ կատարելու մասին ՀՀ կառավարության որոշման նախագծով (այսուհետ՝ Նախագիծ) նախատեսվում է Գյուղատնտեսական հումքի մթերումների (գնումների) նպատակով տրամադրվող վարկերի տոկոսադրույքների սուբսիդավորման ծրագրի (այսուհետ՝ Ծրագիր) շրջանակներում սպանդանոցների կողմից գյուղատնտեսական կենդանիների մթերումների (գնումների) նպատակով մինչև 2023 թվականի դեկտեմբերի 30-ը տրամադրվող վարկերը  սուբսիդավորվել 10 տոկոսային կետով (գործող մինչև 9 տոկոսային կետի փոխարեն), վարկի գումարը հաշվարկվել սպանդանոցի մակերեսով՝ 15 քառ. մ մակերեսի համար ոչ ավելի, քան 3.0 մլն դրամ հաշվարկով (գործող 2 մլն դրամի փոխարեն), սահմանել, որ յուրաքանչյուր շահառուին տրամադրվող վարկերի մայր գումարի մնացորդը չի կարող գերազանցել 20.0 մլն դրամը (գործող որոշմամբ առավելագույն շեմ սահմանված չէ), ինչպես նաև հստակեցնել վարկառուի հետ փոխկապակցված անձանց շրջանակը՝ սահմանելով, որ Ծրագրի շրջանակներում փոխկապակցված անձինք են համարվում շահառուի հիմնադիր կամ ավելի քան 20 տոկոս բաժնետոմս ունեցող բաժնետեր հանդիսացող անձինք կամ նրանց ընտանիքի անդամները (ծնող, ամուսին, զավակ)։ Բացի այդ նախատեսվում է վարկերի գծով տնտեսավարողների մոտ ապահովման միջոցի ոչ բավարար մակարդակի դեպքում Հայաստանի Հանրապետության կառավարության կողմից մինչև 2023 թվականի դեկտեմբերի 30-ը տրամադրել վարկի մինչև 70%-ի չափով բյուջետային երաշխիք՝ յուրաքանչյուր շահառուին մեկ անգամ՝  առավելագույնը 14.0 մլն դրամ գումարի չափով։
Վերը նշվածի կապակցությամբ հարկ է նշել, որ.
1. Նախագծի հիմնավորմամբ բացահայտված չէ, թե ինչ հիմքով են նախաձեռնվել առաջարկվող փոփոխությունները՝ մասնավորապես գործող 9 տոկոսային կետի փոխարեն տոկոսադրույքի 10 տոկոսային կետը սուբսիդավորելու և տրամադրվող բյուջետային երաշխիքի գումարը տրամադրվող վարկի մինչև 70%-ի չափով սահմանելու հանգամանքը, արդյոք դրանք տնտեսական ընթացիկ վերլուծության կամ շահառուների կոնկրետ շրջանակների հետ քննարկումների արդյունք են: Ընդ որում հիմնավորմամբ չի ներկայացվել վարկերի տոկոսադրույքները 9 տոկոսային կետի փոխարեն 10 տոկոսային կետով սուբսիդավորելու դեպքում հնարավոր լրացուցիչ միջոցների ֆինանսական գնահատականը՝ համապատասխան հաշվարկ-հիմնավորումներով:
Նման պարագայում տոկոսադրույքների սուբսիդավորվող 9 տոկոսային կետը 10 տոկոսային կետով փոխարինելը ընդունելի չէ:

	



























Ընդունվել է


	[bookmark: _Hlk138928991]2. Նախագծով առաջարկվող փոփոխությունները նախատեսվում է կիրառել մինչև 2023 թվականի դեկտեմբերի 30-ը տրամադրվող վարկերի նկատմամբ։ Այդ կապակցությամբ գտնում ենք նպատակահարմար առաջարկվող ժամանակահատվածի համար Նախագծում նախատեսել լրացուցիչ արդյունքային ցուցանիշներ (օրինակ, գյուղատնտեսական կենդանիների մթերումների աճ, սպանդանոցների քանակի աճ և այլն), որը հնարավորություն կտա գնահատելու կատարված փոփոխության արդյունավետությունը և քննարկելու այս ուղղությամբ միջոցառման շարունակման նպատակահարմարությունը։
	Մասամբ է ընդունվել
Առաջարկն ընդունելի է, սակայն հաշվի առնելով, որ առաջարկվող փոփոխությունները նախատեսվում է կիրառել ժամկետով՝ մինչև 2023 թվականի դեկտեմբերի 30-ը նոր արդյունքային ցուցանիշներ չենք նախատեսում։ Հետագայում այն շարունակելու պայմաններում կսահմանվեն արդյունքային ցուցանիները հիմք ընդունվելով գրանցված արդյունքները։
Միաժամանակ, նշվածի վերաբերյալ նախագծի հիմնավորման մեջ կատարվել է լրացում։

	3. Ծրագրի շրջանակներում վարկառուի հետ որպես փոխկապակցված անձինք շահառուի ավելի քան 20 տոկոս բաժնետոմս ունեցող բաժնետեր հանդիսացող անձանց կամ նրանց ընտանիքի անդամներին դիտարկելու առաջարկը բավարար չափով հիմնավորված չէ, քանի որ հիմնավորմամբ ընդամենը ներկայացվել է, որ Ծրագրի գործողության ընթացքում արձանագրվել են Ծրագրով սահմանված պահանջի խախտումներ,  երբ տրամադրվող վարկի չափի հաշվարկում ներառվել են նաև վարկառուի բաժնետեր հանդիսացող անձանց կամ նրանց ընտանիքի անդամների (ծնող, ամուսին, զավակ) կողմից մշակվող հողատարածքների բերքի կամ գյուղատնտեսական կենդանիների կաթի գնման պայմանագրերում  նշված արժեքը: Ընդ որում, որպես հիմնավորում նաև ներկայացվել է, որ նշված հանգամանքն արձանագրվել է Ֆինանսների նախարարության ֆինանսաբյուջետային վերահսկողության վարչության (այսուհետ՝ Վարչություն) կողմից Ծրագրի իրականցման ընթացքի ստուգման արդյունքում։ Քանի որ ստուգմամբ արձանագրվածի արդյունքում Վարչության կողմից առաջարկվել է մշակել մեխանիզմներ Ծրագրի 23-րդ կետի 1-ին ենթակետով սահմանված վարկառուի հիմնադիր կամ բաժնետեր հանդիսացող անձանց կամ նրանց ընտանիքի անդամների (ծնող, ամուսին, զավակ) վերաբերյալ համապատասխան կառույցներից տեղեկությունների ստացման համար, ուստի առաջարկում ենք ավելի քան 20 տոկոսի փոխարեն քննարկել ավելի քան 10 տոկոս բաժնետոմս ունեցող անձանց կամ նրանց ընտանիքի անդամներին («Բաժնետիրական ընկերությունների մասին օրենքով նշանակալից բաժնետեր է համարվում 10-ից ավելի տոկոսին տիրապետող բաժնետերը)։
	Ընդունվել է


	4. Առաջարկում ենք Նախագծում ներառել Ծրագրի VI. Ծրագրի իրականացման ֆինանսական գնահատականը բաժնում համապատասխան լրացում կատարելու վերաբերյալ լրացուցիչ կետ, նախատեսելով որ Ծրագրի համար հատկացվող գումարները չեն կարող գերազանցել այդ նպատակով տվյալ տարվա բյուջեով նախատեսված չափաքանակը, ինչպես նաև հանել նշված բաժնի 41-րդ կետը:
	Մասամբ է ընդունվել
Ծրագրի 41-րդ կետը ուժը կորցրած է ճանաչվել ՀՀ կառավարության 2023 թվականի ապրիլի 27-ի  N 621-Լ որոշմամբ։ 
Ինչ վերաբերում է լրացում կատարելու վերաբերյալ առաջարկվող դրույթին, ապա այն ընդունելի չէ, քանի որ ծրագիրը նպատակաուղղված է գյուղատնտեսական հումքի, մասնավորապես խաղողի մթերումների կազմակերպմանը և միակ գործիքն է, որով հնարավոր է կանոնակարգել գործընթացը։ Ինչպես ցույց է տալիս նախորդ տարիների փորձը իրավիճակից ելնելով ծրագրի պայմաններում կատարվում են որոշակի փոփոխություններ, այդ թվում՝ սուբսիդավորվող տոկոսադրույքի փոփոխություն, ինչն էլ հանգեցնում է բյուջեով նախատեսված գումարների փոփոխության։

	Վարչապետի աշխատակազմ
	22.05.2023թ.

	
	02/16.20/17063-2023

	ՀՀ կառավարության 2019 թվականի փետրվարի 28-ի N 201-Լ որոշման նախաբանում նշված՝ «Հայաստանի Հանրապետության 2023 թվականի պետական բյուջեի մասին» ՀՀ օրենքի 9-րդ հոդվածի 21-րդ մասը չի կարող ամբողջական լիազորող նորմ լինել նշված որոշման ընդունման համար, քանի որ որոշմամբ հաստատված ծրագիրը սահմանափակված չէ միայն 2023 թվականով։
Հաշվի առնելով, որ նախագծով հաստատվող ծրագիրը իրականացվելու է նաև 2024 թվականի պետական բյուջեի միջոցների հաշվին՝ գտնում ենք, որ նախագիծը վերոնշյալ լիազորող նորմի շրջանակներում չի կարող ընդունվել:
	Մասամբ է ընդունվել
Հաշվի առնելով, որ ՀՀ կառավարության 2019 թվականի փետրվարի 28-ի N 201-Լ որոշմամբ հաստատված ծրագիրը իրականացվելու է նաև 2024 թվականին՝ պետական բյուջեի միջոցների հաշվին՝ 2024 թվականի համար լիազորող նորմ կսահմանվի տվյալ տարվա պետական բյուջեի մասին օրենքն ընդունվելուց հետո, իրավական ակտում համապատասխան փոփոխություն կատարելու միջոցով։


	Կենտրոնական բանկ
	31.05.2023թ.

	
	15.1-07/164-23

	«Հայաստանի Հանրապետության կառավարության 2019 թվականի փետրվարի 28-ի թիվ 201-Լ որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության կենտրոնական բանկն առաջարկություններ և դիտողություններ չունի:
	Ընդունվել է

	Ֆինանսատնտեսական նախարարական կոմիտե
	19.06.2023թ.

	
	ԿԱ/183-2023

	1․ Վարչապետի աշխատակազմի ղեկավարի տեղակալ Բագրատ Բադալյանի առաջարկությամբ՝ նախագծում կսահմանվի, որ աջակցության ծրագրից օգտվելու նպատակով շահառուն պետք է համաձայնություն տա վերջինիս վերաբերյալ պահանջվող տեղեկատվությունը, ըստ անհրաժեշտության, Էկոնոմիկայի նախարարությանը կամ այլ պետական մարմնին փոխանցելու վերաբերյալ։
	Ընդունվել է

	2. Փոխվարչապետ Տիգրան Խաչատրյանի առաջարկությամբ նախագիծը կլրամշակվի այն տրամաբանությամբ, որ սուբսիդավորումն իրականացվի միայն այն դեպքում, երբ յուրաքանչյուր ամսվա ընթացքում շահառուն ունենա առնվազն վարկի մայր գումարի չափով իրացում, իսկ հակառակ դեպքում սուբսիդավորումը կդադարեցվի։
	Ընդունվել է

	3. Ծրագրի գնահատման նպատակով, Ֆինանսների նախարար Վահե Հովհաննիսյանի առաջարկությամբ, նախագծում կսահմանվեն նաև որոշակի արդյունքային ցուցանիշներ։
	Ընդունվել է



